
Yesu kawagambira, “Namuligaziya mumyoyu mwenu. 
Mumjimiri Mlungu na munjimiri neni viraa. Na 
pang'enda na kuwanyawilireni pahala penu, hambuyi 
na kuwatola, su mwenga hamuweri pamuhera naneni.”



Neni Yohani, mlongu gwenu mungati mwa Yesu, 
kwa kulikonaziya pamuhera na Yesu, ntenda 
pamuhera na mwenga kutabika na ufalumi 

wakuwi na uhepelera. Neni ntulitwi pakati 
pashisiwa shawashema 

         Patimu panwera 
             mtatilwa toziya ya
         kubwera Shisoweru
         sha Mlungu na
       upitawulira wa Yesu.



Palaa palii makakala ga Rohu giziti nakamu kwaneni. 
Na moniti kumpindi kwa Mlungu aku kwana shibanta 
sha ufalumi na yumu kalivaga.



Mpikaniriti viwumbi vyoseri pampindi, pasipanu, pasi pa 
pasipanu na mubahali, viwumbi vyoseri vya pasipanu 
poseri pavilonga, “Kwakuwi yomberi 
yakalivaga pashibanta sha ufalumi 
na kwa Mwanakondolu, uweri 
uzyumi na ligoya na ukwisa na 
ukulu, mashaka goseri.” 



Nuluwona lushi lunanagala, Yerusalemu ya syayi, 
palusuluka kulawa kumpindi kwa Mlungu. Luweriti 
litandirwa weri gambira mdala gwa ndowa 
yakaheripizitwi kala kuliwona na mpalu gwakuwi. 
Shakapanu mpikaniriti liziwu likulu kulawa mushibanta 
sha ufalumi 
lilonga, “Guloli! 
Kaya ya Mlungu 
pamuhera na 
wantu. Hakalikali 
pakati pawu, 
nawomberi hawaweri 
wantu wakuwi, 
nayomberi hakaweri 
Mlungu gwawu.”



Shakapanu ntumintumi gwa kumpindi kananguziya 
lushemba lwa mashi ga ukomu galangala gambira 
gametameta, pagalawa mushibanta sha ufalumi sha 
Mlungu na Mwanakondolu. 



Lushi alu lufira ndiri mshenji pota lyezi kulangalira, 
toziya ukwisa wa Mlungu gulangaziya na 
Mwanakondolu ndo shikoluboyi shakuwi.



Kumbiti kwahera shoseri shashiweriti shihumba 
hashingiri nakamu, ama muntu yoseri yakatenda 
vitwatira vya kukalaziya ama vya 
mpayu hapeni kingiri amu. 
Ndo wantu walii hera 
yawalembiritwi 
mushintola sha ukomu 
sha Mwanakakondolu 
ndo hawingiri amu.



“Yomberi hakapukuti masozi 
gawu goseri, toziya kuhowa 
hapeni kuweri kayi ama utama 
ama kulila ama kutama toziya 
pasipanu pagona papita.” 



Kwahera shintu shoseri shashipangiliritwi hashiweri 
mulushi alu. Shibanta sha ufalumi sha Mlungu na sha 
Mwanakondolu hashiweri mulushi alu na wantumintumi 
wakuwi hawamguwira. Hawashiwoni sheni shakuwi na 
litawu lyakuwi 
halilembwi 
muvyeni vyawu. 



Na nuwawoniti wantu yawahowiti, wamanika na 
wangali kumanika, wagoloka palongolu pa shibanta sha 
ukulu na vintora vigubutulitwi. Shintola shamonga, ndo 
shintola sha ukomu, washivuguliti viraa. Yawahowiti 
watozitwi kulawirana na matendu gawu 
ntambu yayilembitwi muvintola avi. Muntu 
yoseri, litawu lyakuwi liwoneka ndiri 
mushintola sha ukomu, 
kasitwi mulitanda 
lya motu.



Rohu wa Mlungu na Mdala gwa ndowa wankulonga, 
“Gwizi!” Kila muntu yakapikanira aga na kalongi, 

“Gwizi!” Yakawera na yumiluwa na kizi, yakafira na 
katoli mashi ga ukomu hera. 



Mana Mlungu kawafiriti nentu wantu 
wa pasipanu, su kamlaviyiti Mwana 

gwakuwi gwa gweka, su kila 
yakamjimira hapeni kahowi, 

kumbiti kaweri na ukomu 
wa mashaka goseri.



Romans 3:23 Wantu woseri watenda vidoda na wapatali na 
ukwisa wa Mlungu.

Romans 6:23 Toziya shibenamgongu sha vidoda ndo 
kuhowa, kumbiti lifupu lya Mlungu ndo ukomu gwa 
mashaka goseri kulikolerana pamuhera na Kristu 

Yesu Mtuwa gwetu.

Hebrews 9:27 Muntu yoseri hakahowi mala yimu 
hera, shakapanu hakatozwi.

Ephesians 2:8,9 Toziya kwa manemu ga Mlungu, mwenga 
mlopoziwa kupitira njimiru. Shitwatira ashi shilawa ndiri 

kwa maweni mwenga, kumbiti shilawa kwa Mlungu. 
Su muntu yoseri nakalitumbira toziya 

kagutenderiti ndiri lihengu.



Romans 10:9,10 Handa pagutakula kwa mlomu 
gwaku kuwera Yesu ndo Mtuwa na kujimira kuwera 

Mlungu kamzyukisiyiti, hagulopoziwi. Muntu pakajimira 
kwa moyu katendwa muheri kulongolu kwa Mlungu 

na kwa kutakula kwa mlomu kuwera Yesu ndo 
Mtuwa, yomberi hakalopoziwi.

John 3:16,17 Mana Mlungu kawafiriti nentu wantu wa 
pasipanu, su kamlaviyiti Mwana gwakuwi gwa gweka, su 
kila yakamjimira hapeni kahowi, kumbiti kaweri na ukomu 

wa mashaka goseri. Mlungu kamjegiti ndiri Mwana 
gwakuwi pasipanu kupatoza, kumbiti kapalopoziyi. 



1 John 5:11-13 Awu ndo ukapitawu kuwera, Mlungu 
katupananiti ukomu wa mashaka goseri na ukomu awu 
upatikana kwa njira ya Mwana gwakuwi. Muntu yoseri 

yakalikolerana pamuhera na Mwana gwa Mlungu, yomberi 
kawera na ukomu na muntu yoseri yakalikolerana ndiri 

pamuhera na Mwana gwa Mlungu, yomberi kahera ukomu. 
Nuwalembera vitwatira avi mwenga yamjimira mulitawu lya 

Mwana gwa Mlungu, su muvimani kuwera mwenga 
mwanawu ukomu wa mashaka goseri.

